
 
ᐱᖓᓱᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᑦ ᑲᑐᔾᔨᓪᓗᑎᒃ ᓴᖅᑭᖅᓯᔪᑦ “ᐅᑭᐅᖅᑕᖅᑐᒥ 
ᑲᓲᒪᖃᑎᒌᓐᓂᖅ: ᐊᔾᔨᒌᖏᑦᑐᓄᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᑦ ᐅᑭᐅᖅᑕᖅᑐᒧᑦ” 

 
ᐋᑐᕚ (ᐃᐳᕈ 8, 2008) - ᒥᓂᔅᑕᐃᑦ ᑲᒪᒋᔭᖃᖅᑐᑦ ᐃᖏᕐᕋᔪᓕᕆᔨᒃᑯᓐᓄᑦ ᔫᑳᓐᒥ, ᓄᓇᕗᒻᒥ ᓄᓇᑦᓯᐊᕐᒥᓗ ᑲᑐᔾᔨᓪᓗᑎᒃ 
ᓴᖅᑭᖅᓯᓯᒪᔪᑦ ᐅᑭᐅᖅᑕᖅᑐᒥ ᑲᓲᒪᖃᑎᒌᓐᓂᖅ: ᐊᔾᔨᒌᖏᑦᑐᓄᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᑦ ᐅᑭᐅᖅᑕᖅᑐᒧᑦ. 
ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᑦ ᓇᓗᓇᐃᔭᐃᒍᑕᐅᓯᒪᔪᑦ ᑕᑯᓐᓇᙳᐊᖅᑕᐅᔪᓂᒃ ᐱᕙᓪᓕᐊᑎᑦᓯᓂᕐᒧᑦ ᐅᑭᐅᖅᑕᖅᑐᒥ 
ᐃᖏᕐᕋᔪᓕᕆᓂᕐᒧᑦ ᐊᑭᑐᔫᑎᓂᒃ ᑲᒪᒍᑕᐅᓗᑎᒃ ᐅᑭᐅᖅᑕᖅᑐᒥ ᐱᖁᑎᕐᔪᐊᖃᙱᓗᐊᕐᓂᖏᓐᓄᑦ, ᓴᖅᑭᔮᖅᑎᑦᓯᒋᐊᕈᑎᐅᓗᑎᓪᓗ 
ᐱᕙᓪᓕᐊᔪᓕᕆᓂᕐᒥᒃ ᓇᒻᒥᓂᕐᓗ ᒪᑭᒪᑦᓯᐊᕈᓐᓇᖅᑐᓂᒃ ᐅᑭᐅᖅᑕᖅᑐᒥ ᓄᓇᓕᓐᓂ ᐃᑲᔪᖅᓱᐃᓂᕐᒧᑦ. 
 

ᑎᑎᕋᖅᑕᐅᓯᒪᔪᑦ ᐋᖅᑭᑦᓱᖅᑕᐅᓯᒪᔪᑦ ᐃᓚᒋᐊᕈᑕᐅᓪᓗᑎᒃ ᑲᔪᓯᑎᑦᓯᒍᑕᐅᓪᓗᑎᓪᓗ ᐅᑭᐅᖅᑕᖅᑐᒨᖓᔪᓂᒃ ᐃᓚᒋᓕᐅᔾᔭᐅᓯᒪᔪᓂᒃ 
ᑲᓇᑕᓕᒫᒥ ᐃᖏᕐᕋᔪᓕᕆᓂᕐᒧᑦ ᖃᓄᖅᑑᕈᑎᓄᑦ: ᓯᕗᓂᑦᓴᑎᓐᓄᑦ ᑕᑯᓐᓇᙳᐊᕐᓂᖅ: ᐸᕐᓇᐅᑦ ᑮᓇᐅᔭᖃᖅᑎᑦᓯᓂᕐᒧᑦ ᑲᓇᑕᒥ 
ᐃᖏᕐᕋᔪᓕᕆᓂᕐᒧᑦ ᐋᖅᑭᐅᒪᔾᔪᑎᖏᓐᓄᑦ ᓴᖅᑭᖅᑕᐅᓚᐅᖅᓯᒪᔪᑦ ᑲᑎᒪᔨᖏᓐᓄᑦ ᑲᓇᑕᒥ ᐃᓚᒌᑦᑎᐅᔪᑦ ᑎᓯᐱᕆ 2005-
ᖑᑎᓪᓗᒍ. 
 

“ᐅᑭᐅᖅᑕᖅᑐᒥ ᐃᖏᕐᕋᔪᓕᕆᓂᕐᒧᑦ ᐋᖅᑭᐅᒪᓂᐅᔪᑦ ᓯᕗᓂᑦᓴᑎᓐᓂ ᐃᑲᔪᖅᓯᓯᒪᒋᐊᖃᕐᓂᐊᖅᑐᑦ ᐱᕙᓪᓕᐊᔪᓕᕆᓂᕐᒥᒃ, 
ᑲᓲᒪᖃᑎᒌᑦᑎᑦᓯᓂᕐᒥᒃ ᓄᓇᓕᓐᓂᒃ ᖃᓪᓗᓈᓄᓪᓗ, ᐱᕚᓪᓕᕈᑕᐅᒍᓐᓇᕐᓗᑎᓪᓗ ᓇᓗᓇᐃᖅᓯᓯᒪᓂᕐᒥᒃ ᑲᓇᑕ ᓇᒻᒥᓂᖃᕐᓂᖓᓂᒃ 
ᓴᐳᔾᔨᓯᒪᒋᐊᖃᕐᓂᖓᓂᓪᓗ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ,” ᔫᑳᓐᒥ ᐊᖅᑯᑎᑯᑖᓕᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᒥᓂᔅᑕᖓᑦ ᐋᑦᓯ ᓛᖕ 
ᐅᖃᖅᓯᒪᔪᖅ. 
 

“ᑮᓇᐅᔭᖃᖅᑎᑦᓯᓂᖅ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᓂᕐᒧᑦ ᐱᑕᖃᕆᐊᖃᕐᖓᑦ ᐊᖑᒻᒪᑎᒍᓐᓇᖁᓪᓗᒋᑦ ᐅᑭᐅᖅᑕᖅᑐᒥ 
ᐊᖏᓪᓕᕙᓪᓕᐊᔪᒻᒪᕆᐅᑎᓪᓗᒋᑦ ᑮᓇᐅᔭᓕᐅᕈᑕᐅᒍᓐᓇᖅᑐᑦ ᓴᖅᑭᔮᖅᑎᑦᓯᒋᐊᕐᓂᒧᓪᓗ ᐊᔾᔨᒌᖏᑦᑐᓂᒃ ᐱᕙᓪᓕᐊᔪᓕᕆᓂᒃᑯᑦ 
ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐅᑭᐅᖅᑕᖅᑐᒥ ᓄᓇᓕᖏᓐᓂ. ᐅᖃᐅᓯᐅᕋᑖᓚᐅᖅᑐᑦ ᒐᕙᒪᑐᖃᒃᑯᑦ ᑲᓇᑕᒥᒃ 
ᐋᖅᑭᑦᓱᐃᕙᓪᓕᐊᓂᕐᒧᑦ ᑮᓇᐅᔭᐃᑦ ᑲᔪᓯᒍᑎᒋᒍᓐᓇᓂᐊᖅᑕᕗᑦ ᑲᒪᕙᓪᓕᐊᓂᕐᒧᑦ ᐅᑭᐅᖅᑕᖅᑐᒥ ᐱᖁᑎᕐᔪᐊᖅᑖᖑᒋᐊᓕᓐᓂᒃ,” 
ᐅᖃᖅᓯᒪᔪᖅ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᓄᐊᒪᓐ ᔭᑭᓚᐃᔭ ᓄᓇᑦᓯᐊᕐᒥ. 
 

ᒥᓂᔅᑕ ᐸᑎᖅ ᓇᑦᓯᖅ ᓄᓇᕗᒻᒥ ᐅᖃᖅᓯᒪᒻᒥᔪᖅ, “ᑲᓇᑕᒥᒃ ᐋᖅᑭᑦᓱᐃᕙᓪᓕᐊᓂᕐᒧᑦ ᑮᓇᐅᔭᐃᑦ ᐱᒋᐊᕈᑎᑦᓯᐊᕙᐃᑦ ᐊᑯᓂᐅᔪᒧᑦ 
ᑮᓇᐅᔭᖃᖅᑎᑦᓯᓂᕐᒧᑦ ᐊᔾᔨᐅᙱᑦᑐᓂᒃ ᐱᔭᕆᐊᖃᕐᓂᖏᓐᓄᑦ ᓯᕗᓪᓕᐅᔾᔨᒍᒪᓯᒪᓂᖏᓐᓄᓪᓗ ᐅᑭᐅᖅᑕᖅᑐᒥ. 
ᑮᓇᐅᔭᖃᖅᑎᑦᓯᓂᖅ ᐃᖏᕐᕋᔪᓕᕆᓂᕐᒧᑦ ᐊᑭᑐᔫᑎᓄᑦ ᐃᑲᔪᕐᓂᖃᕐᓂᐊᖅᑐᖅ ᖃᑭᓯᒪᒍᓐᓇᓂᕐᒧᑦ ᒪᑭᑕᐃᓐᓇᕈᓐᓇᕐᓂᖏᓐᓄᓪᓗ 
ᓯᕗᓂᑦᓴᑎᓐᓂ ᐅᑭᐅᖅᑕᖅᑐᒥᐅᑕᐃᑦ.” 
 

ᐅᑭᐅᖅᑕᖅᑐᒥ ᑲᓲᒪᖃᑎᒌᓐᓂᖅ ᓇᓗᓇᐃᔭᐃᑐᐃᓐᓇᙱᑦᑐᑦ ᖃᓄᖅ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᓂᐅᔪᑦ ᐃᓄᖁᑎᖏᓗ 
ᐱᕚᓪᓕᕈᑎᖃᕈᓐᓇᕐᒪᖔᑕ ᑮᓇᐅᔭᖃᖅᑎᑕᐅᓂᒃᑯᑦ ᐃᖏᕐᕋᔪᓕᕆᓂᕐᒧᑦ ᐊᑭᑐᔫᑎᓄᑦ, ᑭᓯᐊᓂᑦᑕᐅᖅ ᖃᓄᖅ ᑲᓇᑕᒥᐅᓕᒫᑦ 
ᐱᕚᓪᓕᕈᑎᖃᕈᓐᓇᕐᒪᖔᑕ ᐱᑕᖃᓪᓚᑦᑖᖅᑐᓂᒃ ‘ᐅᑭᐅᖅᑕᖅᑐᒥ ᑲᓲᒪᖃᑎᒌᒍᑎᓄᑦ’ ᓴᓇᔭᐅᓐᓂᖅᑲᑕ, ᒪᑭᒪᐃᓐᓇᖅᑎᑕᐅᑉᐸᑕ 
ᐱᐅᓯᕚᓪᓕᖅᑎᑕᐅᑉᐸᑕᓗ ᑲᓲᒪᖃᑎᒌᒍᓐᓇᖅᓯᖁᓪᓗᒋᑦ ᑲᓇᑕᒥᐅᑕᓕᒫᑦ ᓯᓂᖓᓂᒥᐅᑕᓕᒫᖏᓐᓄᑦ. 
 

ᔫᑳᓐᒥ ᐊᖅᑯᑎᑯᑖᓕᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᑦ, ᔭᑭᓚᐃᔭ ᐊᒻᒪᓗ ᓇᑦᓯᖅ ᒫᓐᓇ ᐋᑐᕚᒦᑦᑐᑦ 
ᐅᐸᑦᓯᒪᖃᑕᐅᓪᓗᑎᒃ ᑲᑎᒪᔨᖏᓐᓄᑦ ᒥᓂᔅᑕᐃᑦ ᐃᖏᕐᕋᔪᓕᕆᔨᒃᑯᓐᓄᑦ ᑲᑎᒪᓂᖏᓐᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᑎᑦ: 
ᐅᕈᓪ ᐸᓛᒃᓛᒃ      ᒫᑎᐅ ᐃᓕᓴᕕᑦᔅ 
ᓄᓇᑦᓯᐊᑉ ᒐᕙᒪᖓ     ᓄᓇᕗᑦ ᒐᕙᒪᖓ 
 (867) 873-7712     (867) 975-7818 
 
 

ᕌᒃᓵᓐ ᕙᓕᕙᓐ 

(867) 633-7949 

